	1. 
	Назавіце населены пункт Брэстчыны ў якім усталяваны бюст вядомага беларускага фалькларыста Яна Чачота.

	2. 
	Назавіце заказнік рэспубліканскага значэння на тэрыторыі Брэсцкай вобласці, у якім сустракаецца – ветраніца лясная, ахоўваемая расліна, практычна адзіная знаходка на Брэстчыне. 

	3. 
	Назавіце ўнікальную ўзыходзячую крыніцу на тэрыторыі Брэстчыны, у якой вада пры выхадзе “утварае бурбалкі”.

	4. 
	Назавіце чалавека, які выказаў цікавую версію аб пабудове Троіцкага касцела ў Ішкальдзі ў ХV ст. на месцы язычніцкага капішча. 

	5. 
	Назавіце геалагічны помнік прыроды на вышэйшай кропцы якога ўсталяваны помнік савецкім воінам 1944 г.

	6. 
	Назавіце населены пункт у Польшчы, у якім захавалася аднатыпны будынак чыгуначнай станцыі з беларускай станцыяй Дубіца, чыгуначны вакзал якой быў пабудаваны ў 1897.

	7. 
	Назавіце населены пункт на тэрыторыі вобласці, у якім існуе крыніца пад назвай “замкавая”.

	8. 
	Растлумачце назву крыніцы ў в. Агароднікі (Александрыя), Камянецкі раён.Чаму яе называюць “Сярэбраная”.

	9. 
	Назавіце камень-валун, геалагічны помнік прыроды, значную частку якога аддзялілі каб вырабіць жорны.

	10. 
	Чаму крыніца каля в. Тартакі Баранавіцкага раёна мае другую назву “Тхароўка”?

	11. 
	Назавіце возера на беразе якога знаходзіцца адзін з самых старых камянёў-следавікоў (на ім след Багародзіцы, якая выратавала людзей падчас віхуры на возеры, камень таксама лічыўся выратавальным ад усіх хваробаў.

	12. 
	Які з валуноў Брэстчыны мае просападобную форму (вучоныя тлумачаць гэта тым, што падчас руху ледавіку ён знаходзіўся ў актыўнай фазе лёду)?

	13. 
	Назавіце населены пункт на Камянеччыне ў якім да сённяшняга часу можна пабачыць драўляны вадзяны млын.

	14. 
	Назавіце возера ў Брэсцкай вобласці на беразе якога да 1925 г. размяшчаўся праваслаўны манастырскі скіт.

	15. 
	Назавіце раку якая з'яўляецца працягам меліярацыйнага канала Сярэдні роў.

	16. 
	Назавіце чыгуначную станцыю на тэрыторыі Брэстчыны, будынак якой быў часткова разбураны пад час вайны, між тым станцыя дзейнічае сёння, а яе пасажырскі павільён з’яўляецца цікавым прыкладам грамадзянскай архітэктуры к. ХІХ-пач.ХХстст .

	17. 
	Назавіце населены пункт Брэстчыны, у якім з 1858 па 1864 жыла Эліза Ажэшка.

	18. 
	На вядомым малюнку Н.Орды адлюстравана сядзіба ў Старых Песках (Бярозаўскі раён), на гэтым малюнку прадстаўлены6 палац, аранжарэя, флігель, брама, а таксама яшчэ адзін аб’ект. Назавіце яго.

	19. 
	Назавіце ініцыятара будаўніцтва будынку царквы Св. Параскевы Пятніцы ў в. Дзівін, Кобрынскага раёна.

	20. 
	Назавіце крыніцу на Брэстчыне, якая размяшчаецца непасрэдна каля сярэднявечнага замчышча і рэшткаў сядзібы ХІХ ст. Цяпер гэта месца паломніцтва, тэрыторыя разбудавана, побач пабудавана царква.

	21. 
	Назавіце самае старое дрэва на тэрыторыі Брэсцкай вобласці. 

	22. 
	Назавіце вёску на Палессі, якую У.Караткевіч называў “Палескім Шанхаем”. Адметнасць вёскі ў тым, што ў ёй размяшчаецца два праваслаўных храма, адзін з якіх даволі старажытны і адносіцца да XVIII ст.

	23. 
	Праз якое возера, размешчанае часткова на тэрыторыі Брэсцкай вобласці праходзіць дзяржаўная граніца між Беларуссю і Украінай?

	24. 
	Якія гераічныя падзеі на тэрыторыі Брэсцкай вобласці атрымалі назву “Другая Брэсцкая крэпасць”?

	25. 
	Як называецца кніга мемуараў удзельнікаў вайны, прысвечаная ваенным падзеям на Брэстчыне, выдадзеная ў Мінску ў 1965 г.?

	26. 
	Назавіце скульптара, аўтара кампазіцыі “Спаленым вёскам”, які быў адкрыты ў Пружанах у 2005 годзе.

	27. 
	Назавіце савецкага лётчыка, які 22 чэрвеня 1941г.гераічна загінуў падчас абароны Пружанскага аэрадрома.

	28. 
	У якім годзе партызанамі Брэстчыны  было ўтворана Брэсцкае партызанскае злучэнне?

	29. 
	Назавіце вёску на тэрыторыі Брэсцкай вобласці ў якой падчас бою загінуў адзін з арганізатараў партызанскага руху на Брэстчыне І.І.Баброў.

	30. 
	За які аб’ект змагаліся 14 партызанскіх атрадаў Брэсцкага і Пінскага партызанскіх злучэнняў у лютым-сакавіку 1944 г. на тэрыторыі Драгічынскага раёна?

	31. 
	Колькі нумароў газеты «За Родину» у гады вайны выдаў брэсцкі антыфашысцкі камітэт?

	32. 
	Назавіце імя вядомага літаратара Берасцейшчыны, краязнаўца і фотамастака, які ў гады вайны  быў партызанам і ваяваў на тэрыторыі Карэліцкага раёна Гродзенскай вобласці, узнагароджаны Ордэнам Айчыннай вайны 1 ступені, ордэнам Пашаны  і іншымі ўзнагародамі.

	33. 
	Назавіце вёску на Брэстчыне, каля якой у красавіку 1944г. разгарнуліся драматычныя падзеі знакамітай партызанскай абароны супраць нямецка-фашысцкіх захопнікаў.

	34. 
	Назавіце горад Брэсцкай вобласці, які быў вызвалены ад нямецка-фашысцкіх захопнікаў апошнім.

	35. 
	Назавіце вёску ў Пружанскім раёне, якая да попелу была спалена фашыстамі, разам з яе жыхарамі,які дапамагалі дзейнасці партызанскіх атрадаў. Вёска стала сімвалам змагання жыхароў Брэстчыны супраць нямецка-фашысцкіх захопнікаў.

	36. 
	Назавіце вёску на тэрыторыі Брэсцкай вобласці, у якой усталяваны помнік у гонар гераічнага подзвігу 2 кулямётчыкаў, якія загінулі ў першыя дні вайны.

	37. 
	Якую назву мае мемарыял,  які размяшчаецца на тэрыторыі Белавежскай пушчы, і прысвечаны памяці растрэленых нацыстамі мірных жыхароў пушчы?

	38. 
	Назавіце вёску на тэрыторыі Брэсцкай вобласці, у якой у 2018 годзе ўсталявана драўляная скульптурная кампазіцыя ў памяць аб растрэленых аднавяскоўцах.

	39. 
	Назавіце імя і прозвішча стваральніка музея абароны Брэсцкай крэпасці.

	40. 
	Назавіце імя і прозвішча пісьменніка, які прысвяціў верш трагічна загінулай вёсцы Драмлёва на Жабінкаўшчыне: 
Цяпер ні свят, ні хат, ні мовы
Цяпер тут памяць і трава
Не ўстаць табе, сяло Драмлёва
Не ўстаць цяжкая галава….

	41. 
	Назавіце імя і прозвішча беларускага пісьменніка, партызана, разведчыка, паплечніка М. Засіма, аўтара кнігі дакументальнай прозы “Шумят ели”.

	42. 
	Назавіце імя і прозвішча беларускага пісьменніка, сябра КПЗБ, партызана, разведчыка, аўтара кнігі “Непераможныя”, памяць аб якім захавана ў назвах вуліц у Гродне, Лідзе, Маладзечне, бібліятэкі і музея ў Баранавічах.

	43. 
	Як звалі юнага камсамольца, удзельніка партызанскага атрада В.З.Каржа, які здзейсніў подзвіг, вывеў групу партызан з варожай засады. Гэты подзвіг апісаны ў кнізе П.З. Калініна “Партызанская рэспубліка”, юнаму герою ўстаноўлены таксама помнік у г. Пінску. Гэта ...

	44. 
	Назавіце імя і прозвішча знакамітай беларускай паэтэсы, якая некаторы час працавала ў Баранавіцкім раёне, аўтарству якой належаць знакамітыя радкі “Люблю наш край, старонку гэту…”.

	45. 
	Назавіце імя і прозвішча вядомага белрускага мастака, які паходзіць з вёскі Махро Іванаўскага раёна.

	46. 
	Назавіце імя і прозвішча вядомага беларускага мастака, які нарадзіўся ў г.Камянец.

	47. 
	Назавіце імя і прозвішча вядомага беларускага пісьменніка,які доўгі час працаваў старшым рэдактарам літаратурна-драматычных і музычных перадач Брэсцкай студыі тэлебачання.

	48. 
	Назавіце вядомага беларускага дзіцячага пісьменніка,які пераклаў на беларускую мову аповесць-казку Э. Гофмана «Шчаўкунчык і мышыны кароль», кнігу казак народаў Еўропы «Хрустальны калодзеж і іншыя апавяданні».

	49. 
	На радзіме якога знакамітага  беларускага паэта ўсталяваны камень-валун з надпісам «Жыццё кароткае – радзіма вечная»?

	50. 
	[bookmark: _GoBack]Назавіце храм-помнік на тэрыторыі Брэстчыны, каля якога ў 2016 годзе, на месцы перапахавання воінаў, быў усталяваны двухметровы металічны праваслаўны крыж.



